
ᐅᓂᒃᑳᓕᐊᖑᔪᑦ 
ᓄᓇᕗᑦᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 

ᔫᓐ 2017 
 

ᐊᑐᖅᑕᐅᓂᐊᕐᓗᓂ 
 

ᑐᓴᕋᔅᓴᖅ: X ᐃᓱᒪᓕᐅᕈᑎ: 
 

ᐱᑦᔪᑎᓕᒃ:  ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐅᓪᓗᒥᒧᑦ ᑐᓴᖅᑎᑦᑎᒋᐊᕈᑎᖏᑦ 
 

ᐅᓪᓗᒥᒧᑦ ᑐᓴᕆᐊᕈᑏᑦ: 
 

ᑕᕆᐅᕐᒥ ᓂᕐᔪᑏᑦ: 
1) ᑑᒑᓖᑦ: 

 2016/17 ᑑᒑᓕᓐᓄᑦ ᓂᕕᖓᑖᑦ ᐅᑎᖅᑎᑕᐅᓯᒪᔪᐃᓐᓇᐅᐸᓗᓕᖅᐳᑦ ᐃᖃᓗᐃᑦ ᐊᓪᓚᒡᕕᖓᓄᑦ ᐊᒻᒪᓗ 
ᕿᓚᓗᒐᖅᑕᐅᔪᒥᓂᕐᓄᑦ ᓇᐃᓴᐅᑎᖏᑦ ᖃᐅᔨᓴᖅᑕᐅᕙᓪᓕᐊᕗᑦ.   

 2017/18 ᑑᒑᓖᑦ ᓂᕕᖓᑖᖏᑦ (ᐱᖃᓯᐅᑎᓪᓗᒋᑦ ᐊᒥᐊᒃᑯᒥᓃᑦ ᓂᕕᖓᑖᑦ ᐃᓚᓕᐅᔾᔭᐅᓂᖏᑦ) 
ᐊᒻᒪᓗ ᑐᓴᕋᔅᓴᐃᑦ ᑲᑎᑕᐅᓯᒪᔪᑦ ᒫᓐᓇᐅᔪᖅ ᐊᑐᐃᓐᓇᕈᖅᑕᐅᕙᓪᓕᐊᔪᑦ ᐱᓕᕆᖃᑎᖃᑦᑐᑎᒃ 
ᐊᕕᑦᑐᖅᓯᒪᔪᑦ ᐆᒪᔪᓕᕆᔨᒃᑯᑦ ᑲᑐᔾᔨᖃᑎᒌᑦ (RWO’s) ᑐᓴᐅᒪᑎᑦᑎᔨᖏᓐᓂᒃ. 

 
2) ᐊᐃᕖᑦ: 

 ᑖᓐᓇ ᐊᑕᐅᑦᑎᒃᑰᖅᑐᒧᑦ ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐸᕐᓇᒃᑕᐅᓯᒪᔪᖅ (IFMP) ᐊᐃᕕᕐᓄᑦ 
ᑕᒫᓂ ᓄᓇᕗᑦᒥ ᓄᓇᑖᕈᑎᐅᑉ ᐃᓗᐊᓂ ᐊᖏᖅᑕᐅᓚᐅᖅᑐᖅ ᓄᓇᕗᑦᒥ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᓐᓄᑦ (NWMB) ᔪᓚᐃ 15, 2016, ᐊ ᒻ ᒪᓗ  ᓈ ᒻ ᒪ ᒋ ᔭ ᐅ ᓪᓗᓂ  ᒥᓂ ᔅ ᑕᖓᓄ ᑦ  
ᐃᒪ ᕐ ᒥ ᐅ ᑕᓕᕆᔨ ᒃ ᑯ ᑦ  (DFO) ᓯᑎᐱᕆ 9−ᖑᑎᓪᓗᒍ, 2016. 

  ᓅᕖᕚᒥᓂᑦ 2016 ᐃᐳᕈᒧᑦ 2017, ᐃᒪᕐᒥᐅᑕᓕᕆᔨᒃᑯᑦ ᐱᐊᓂᒃᓯᓚᐅᖅᑐᖅ ᓄᓇᓕᓐᓂ 
ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᓐᓂᒃ ᑲᑎᒪᖃᑎᖃᖃᑦᑕᖅᑐᑎᒃ ᐊᐃᕖᑦ ᒥᒃᓵᓄᑦ 13-ᖑᔪᓂᒃ 
ᓄᓇᓕᓐᓂᑦ ᓇᓗᓇᐃᖅᑕᐅᓯᒪᔪᑦ ᐅᖃᓪᓚᖃᑎᒋᔭᐅᓗᑎᒃ ᕿᑭᖅᑖᓗᒃ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓄᑦ 
ᐊᒻᒪᓗ ᐃᒪᕐᒥᐅᑕᓕᕆᔨᒃᑯᓐᓂᑦ ᒫᑦᓯᐅᑎᓪᓗᒍ 2016. ᐅᓂᒃᑳᓕᐅᖅᐸᓪᓕᐊᔪᑦ ᐊᒻᒪᓗ 
ᑐᓂᔭᐅᓂᐊᖅᑐᓂ ᐊᐅᓚᑦᑎᔨᖏᓐᓄᑦ ᑲᑐᔾᔨᖃᑎᒌᑦ.  

 ᑕᒪᒃᑮᔪᒥᒃ, ᐃᑲᔪᖅᑐᖅᑕᐅᓂᖓ IFMP ᓇᓗᓇᐃᖅᑕᐅᓚᐅᖅᐳᖅ ᐱᓪᓗᐊᒥᒃ ᐃᓱᒫᓘᑎᒥᒃ 
ᓴᖅᑭᖅᑐᖃᖏᓐᓂᖓᓄᑦ,  

 ᑕᐃᒃᑯᐊ ᐊᓯᒃᑲᓐᓂᖏᑦ ᐊᓯᔾᔨᕈᑎᐅᖁᔭᐅᓯᒪᔪᑦ ᑖᒃᑯᓇᓐᖓᑦ ᓄᓇᕗᑦᒥ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᓐᓄᑦ ᐱᐊᓂᒃᑕᐅᑉᐸᑕ IFMP−ᒧᑦ, ᑐᓂᔭᐅᓂᐊᖅᑐᖅ ᑖᒃᑯᓄᖓ ᓄᓇᕗᑦᒥ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᓐᓄᑦ ᐊᑎᓕᐅᖅᑕᐅᓂᐊᕐᒪᑦ 

 ᐃᒪᕐᒥᐅᑕᓕᕆᔨᒃᑯᑦ ᐃᖅᑲᓇᐃᔭᖅᑎᖏᖅ ᐱᓕᕆᖃᑎᖃᓐᓂᐊᖅᑐᑦ ᐊᐃᕕᕐᓂᒃ ᐊᖑᓇᓱᖃᑦᑕᖅᑐᓄᑦ 
ᐊᐅᓚᕈᔾᔨᔨᓂᒃ ᓴᓂᕋᔭᕐᒥ; ᓇᐅᔮᓂ, ᐃᖃᓗᐃᑦ ᐊᒻᒪᓗ ᓴᓪᓕᓂ ᐱᑦᔪᑎᖃᓪᓗᑎᒃ ᐃᓂᒃᓴᓕᐅᕆᓂᕐᒧᑦ 
ᐊᖑᓇᓱᓐᓂᐅᔪᓂᒃ ᓚᐃᓴᖃᑦᑎᐊᖁᓪᓗᒋᑦ ᐊᒻᒪᓗ ᐊᖑᓇᓱᓐᓂᕐᒧᑦ ᑲᑎᑕᐅᓯᒪᔪᓂᒃ ᓈᒻᒪᓈᑦᑎᐊᑐᒃᑯᑦ ᐊᒻᒪᓗ 
ᐸᕐᓇᓯᒪᑦᑎᐊᑐᒃᑯᑦ.  

3) ᐸᖕᓂᖅᑑᑉ ᑲᖏᖅᑐᐊᓗᐊᓂ ᕿᓚᓗᒐᐃᑦ:  
 ᔮᓐᓄᐊᓕ 17-ᒥ ᐊᒻᒪᓗ 18-ᒥ ᐃᒪᕐᒥᐅᑕᓕᕆᔨᒃᑯᑦ ᑲᑎᒪᖃᑎᖃᓚᐅᖅᑐᑦ ᐸᖕᓂᖅᑐᑉ ᐆᒪᔪᓐᓂᐊᕐᑎᒃᑯᑦ 

ᑲᑎᒪᔨᖏᓐᓂᒃ ᐊᒻᒪᓗ ᐃᓄᓐᓂᒃ ᑲᑎᒪᕕᔾᔪᐊᑎᑦᑎᓪᓗᑎᒃ ᐅᖃᐅᓯᖃᕈᒪᓪᓗᑎᒃ ᖃᐅᔨᓴᕈᑎᕕᓂᕐᓂᒃ 
ᖃᖓᑕᓲᒃᑯᑦ ᖃᐅᔨᓴᕐᓂᖃᑦᑎᓪᓗᒋᑦ ᑕᒫᓂ ᐸᖕᓂᖅᑑᑉ ᑲᖏᖅᑐᐊᓗᐊᓂ ᕿᓚᓗᒐᖏᓐᓂᒃ, ᑖᒃᑯᐊ ᑲᓇᑕᒥ 
ᖃᐅᔨᓴᕐᓴᕐᒧᑦ ᐅᖃᐅᔾᔨᒋᐊᖅᑏᑦ ᐊᓪᓚᒡᕕᖓᑕ ᐅᓂᒃᑳᖓ (#2016/037) ᖃᓄᐃᓕᖓᓂᕆᓕᖅᑕᖏᓐᓄᑦ 
ᕿᓚᓗᒐᐃᑦ ᐸᖕᓂᖅᑑᑉ ᑲᖏᖅᑐᐊᓗᐊᓂ, ᐊᒻᒪᓗ ᐃᓚᓕᐅᔾᔭᐅᓇᓱᐊᕐᓂᖏᓐᓄᑦ ᓂᕐᔪᑏᑦ 
ᐃᓱᒫᓗᓇᖅᑐᒦᓕᖅᑐᓄᑦ ᑎᑎᕋᖅᑕᐅᓗᑎᒃ.  

 ᐃᒪᕐᒥᐅᑕᓕᕆᔨᒃᑯᑦ ᑲᑎᒪᖃᑎᖃᒃᑲᓐᓂᓚᐅᕆᕗᑦ ᑭᖑᓂᐊᓂ ᐸᖕᓂᖅᑑᑉ ᐆᒪᔪᓐᓂᐊᑎᒃᑯᑦ 
ᑲᑎᒪᔨᖏᓐᓂᒃ ᐃᐳᕈᒥ 2017 ᖃᓄᐃᓕᐅᕐᓂᐅᑲᓐᓂᓂᐊᖅᑐᒧᑦ ᓄᐊᑎᕆᓗᑎᒃ ᖃᐅᔨᓴᕈᑎᔅᓴᐅᔪᓂᒃ 
ᐆᒪᔪᓂᑦ, ᖃᖓᑕᓲᒃᑯᑦ ᖃᐅᔨᓴᕐᓂᖅ ᐋᖅᑭᒃᓯᒪᓂᕆᔭᖓᓂᑦ ᐊᒻᒪᓗ ᑐᓴᕋᓱᐊᒃᑲᓂᕐᓗᑎᒃ 
ᖃᐅᔨᒪᓂᑐᖃᕆᔭᐅᔪᓂᒃ ᐃᓄᓐᓂᑦ. ᑭᒡᒐᖅᑐᐃᔩᑦ ᑖᒃᑯᓇᓐᖓᑦ ᓄᓇᕗᑦᒥ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᓐᓂᑦ, ᓄᓇᕗᑦ ᒐᕙᒪᒃᑯᓐᓂᑦ ᐊᒻᒪᓗ ᕿᑭᖅᑖᓗᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓂᑦ 
ᐱᖃᑕᐅᓚᐅᕐᒥᔪᑦ ᑲᑎᒪᓂᖃᑦᑎᓪᓗᒋᑦ.  

 ᐆᒪᔪᓐᓂᐊᑎᒃᑯᑦ ᑲᑎᒪᔨᖏᑦ ᑐᒃᓯᕋᐅᑎᖃᓚᐅᖅᐳᑦ ᐃᓚᔭᐅᖁᔨᓪᓗᑎᒃ ᖃᐅᔨᓴᕐᓂᐅᔪᒧᑦ 
ᑭᓪᓕᒋᔭᐅᖃᑦᑕᖅᑐᓂᒃ ᑕᒪᐅᖓ ᐱᖓᓐᓇᖓᓄᑦ ᐅᖓᑖᓅᖓᓕᕐᓗᓂ ᐃᓯᕆᐊᖓᓄᑦ ᐸᖕᓂᖅᑑᑉ 
ᑲᖏᖅᑐᐊᓗᐊᑕ, ᑭᓯᐊᓂ ᐃᓱᒪᒋᔭᖃᓪᓗᑎᒃ ᐱᖓᓐᓇᖅᐸᓯᐊᓂᒃ. ᐊᖏᖃᑎᒌᒍᑕᐅᓚᐅᖅᑐᖅ 
ᑐᒃᓯᕋᐅᑎᐅᔪᖅ ᐊᒻᒪᓗ ᐆᒪᔪᓐᓂᐊᑎᒃᑯᑦ ᑲᑎᒪᔨᖏᑦ ᐃᑲᔪᕐᓂᐊᖅᐳᑦ ᖃᐅᔨᓴᕐᓂᐅᔪᒥᒃ 
ᖃᐅᔨᓴᕐᓗᑎᒃ ᐋᖅᑭᒃᓯᒪᓂᕆᔭᖓᓂᒃ ᐊᒻᒪᓗ ᑕᐅᑐᒃᑎᖃᓪᓗᑎᒃ ᖃᖓᑕᓲᒃᑯᑦ.  

 ᑕᒪᕐᒥᒃ ᐱᓕᕆᔨᐅᔪᑦ ᐊᖏᖅᑐᐃᓐᓇᐅᓚᐅᖅᑐᑦ ᓄᐊᑎᕆᓂᕐᒥᑦ ᓂᕐᔪᑎᓃᓐᖔᖅᑐᓂᒃ 
ᖃᐅᔨᓴᕋᔅᓴᓂᒃ ᐱᒻᒪᕆᐅᒪᑕ ᖃᐅᔨᒪᔾᔪᑎᐅᓗᑎᒃ ᓯᕗᓕᖅᓱᕈᑎᖏᓐᓂᒃ ᓇᓗᓇᐃᒃᑯᑕᐅᓗᑎᒃ 
ᑭᖑᓪᓖᓄᑦ ᕿᓚᓗᒐᕐᓄᑦ ᐊᒻᒪᓗ ᓄᑖᒥᒃ ᐊᑭᓖᔾᔪᑎᒥᒃ ᐸᕐᓇᐅᑎᒥᒃ ᐋᖅᑭᒃᓯᔪᒪᓪᓗᑎᒃ. 
ᐆᒪᔪᓐᓂᐊᑎᒃᑯᑦ ᑲᑎᒪᔨᖏᑦ ᐊᖏᓚᐅᖅᑐᑦ ᑭᒡᒐᖅᑐᐃᔪᒪᓪᓗᑎᒃ ᐊᖑᓇᓱᒃᑎᓂᒃ ᐱᒻᒪᕆᐅᓂᖓᓄᑦ 
ᖃᐅᔨᓴᕈᑎᔅᓴᓂᒃ ᓄᐊᑦᑎᓂᕐᒥᒃ ᐊᒻᒪᓗ ᐱᓕᕆᓇᓱᓐᓂᖅᓴᐅᓂᐊᕐᓗᑎᒃ ᓄᐊᑦᑎᕆᓇᓱᓪᓗᑎᒃ 
ᐊᖑᑕᐅᔪᑎᒍᑦ ᖃᐅᔨᓴᕋᔅᓴᓂᒃ ᕿᓚᓗᒐᕐᓂᒃ ᐊᑐᕐᓗᑎᒃ ᓄᑖᒥᒃ ᐊᑭᓖᔾᔪᑎᓄᑦ ᐸᕐᓇᐅᑎᒥᒃ. 

 ᐆᒪᔪᓐᓂᐊᑎᒃᑯᑦ ᑲᑎᒪᔨᖏᑦ ᑲᑎᒪᒃᑲᓐᓂᕈᒪᓚᐅᖅᑐᑦ ᐱᒋᐊᓚᐅᖏᓐᓂᖓᓂ ᕿᓚᓗᒐᕋᓱᓐᓂᖅ 
ᐊᒻᒪᓗ ᐸᕐᓇᑕᐅᓯᒪᔪᖅ ᖃᖓᑕᓲᒃᑯᑦ ᖃᐅᔨᓴᕐᓂᐅᓂᐊᖅᑐᖅ ᑕᒫᓂ ᐋᒌᓯᐅᓂᐊᖅᑐᒥ.  

 
ᐃᖃᓗᐃᑦ: 
1) 2016-17-ᒥ ᐅᓂᒃᑳᖑᓯᒪᔪᑦ ᐃᖃᓗᒃᑕᐅᔪᑦ  

 ᐃᖃᓗᒃᑑᑦᑎᐊᖅ ᐃᖃᓗᓕᕆᕕᖓ ᑲᑎᑦᑐᒋᑦ ᐅᓂᒃᑳᖃᓚᐅᖅᑐᑦ ᐃᖃᓗᒃᑕᐅᔪᓂᒃ 46,974kg. 
 ᐸᖕᓂᖅᑑᑉ ᐃᖃᓗᓕᕆᕕᖓ ᑲᑎᑦᑐᒋᑦ ᐅᓂᒃᑳᖃᓚᐅᖅᑐᑦ ᐃᖃᓗᒃᑕᐅᔪᓂᒃ ᒫᓂ 19,183kg. 
 ᑲᑎᑦᑐᒋᑦ ᐅᓂᒃᑳᖑᔪᑦ ᓄᓈᖅᑕᐅᔪᑦ ᐃᖃᓗᐃᑦ ᐊᕐᕌᒍᐊᓄᑦ 2016-17 ᐃᒪᓐᓇᐅᓚᐅᖅᑐᑦ 70,215.08kg. 

 
2) ᕿᑭᖅᑕᕐᔪᐊᕐᒥ ᓂᐅᕐᕈᑎᖃᕐᓂᕐᒧᑦ ᐃᖃᓗᒐᓱᖃᑦᑕᓕᖅᐸᓪᓕᐊᓂᖅ: 

 ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᕐᓂᕐᒧᑦ ᐃᖃᓗᒐᓱᐊᕐᓂᕐᒧᑦ ᐊᔪᓐᖏᔾᔪᑎᑖᖅᑎᑦᑎᓚᐅᖅᑐᖅ ᓇᑦᑎᕙᒃ 
ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᓐᓂᑦ ᑕᒫᓂ ᐅᑭᐅᒥ ᐱᖓᔪᐊᓄᑦ ᐊᕐᕌᒍᒧᑦ ᖃᐅᔨᓴᕐᓂᐅᓕᖅᑐᒧᑦ 
ᐃᖃᓗᖏᓐᓂᒃ ᑕᒫᓂ Confederation Fiord Area. 

 ᑲᑎᑦᑐᒋᑦ 200 ᐃᖃᓗᐃᑦ ᖃᐅᔨᓴᖅᑕᐅᓚᐅᖅᑐᑦ ᐊᒻᒪᓗ ᐃᖃᓗᒃᑕᐅᔪᑦ ᑎᑎᕋᖅᑕᐅᓚᐅᕆᕗᑦ.  

ᖃᓕᕋᓖᑦ  
1) ᐸᖕᓂᖅᑑᑉ ᑲᖏᖅᑐᐊᓗᐊᓂ ᖃᓕᕋᓕᓐᓂᐊᕐᓂᖅ  

 ᐃᒪᕐᒥᐅᑕᓕᕆᔨᒃᑯᑦ ᑲᑎᒪᖃᑎᖃᓚᐅᕐᒥᔪᑦ ᓯᑯᒥ ᖃᓕᕋᓕᒐᓱᐊᖅᐸᑦᑐᓂᒃ ᐸᖕᓂᖅᑑᒥ ᔮᓄᐊᓕ 31-
ᖑᑎᓪᓗᒍ, ᐃᑲᔪᖅᑐᐃᓇᓱᐊᖅᓱᑐᑎᒃ ᑲᒪᒋᔭᖃᑦᑎᐊᕐᓂᖏᓐᓄᑦ ᖃᓕᕋᓕᒐᓱᐊᕐᓂᕐᒥᒃ.  

 ᖃᓕᕋᓕᒐᓱᓕᓚᐅᖅᑐᑦ ᕖᕗᐊᓕ 3-ᒥ, ᐊᒻᒪᓗ ᑕᐃᑲᓐᖓᓂᒃ ᒪᐃ 5, 439t ᖃᓕᕋᓕᒃᑕᐅᓯᒪᓕᓚᐅᖅᑐᑦ 
ᑖᒃᑯᓇᓐᖓᑦ 60 ᖃᓕᕋᓕᓐᓂᐊᖅᑎᓂᒃ. ᐱᓂᖅᓴᐅᓯᒪᕗᓄᑦ 2015-ᒥᑦ ᐅᕝᕙᓘᓐᓃᑦ 2016 ᓯᑯᒃᑯᑦ 
ᖃᓕᕋᓕᒐᓱᓐᓂᒃᑯᑦ.  

 
2) ᒥᑦᑎᒪᑕᓕᒃᒥ ᖃᓕᕋᓕᒐᓱᓐᓂᕐᒧᑦ ᐃᖃᓗᒐᓱᖃᑦᑕᓕᖅᐸᓪᓕᐊᓂᖅ:  

 ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᕈᑎᔅᓴᒥᒃ ᖃᓕᕋᓕᓐᓂᐊᕐᓂᕐᒧᑦ ᐊᔪᓐᖏᔾᔪᑎᒥᒃ ᑐᓂᓯᓚᐅᖅᑐᑦ ᒥᑦᑎᒪᑕᓕᒃᒥ 
ᖃᓕᕋᓕᕋᓱᐊᖅᑎᖏᓐᓄᑦ ᓯᑯᒃᑯᑦ ᑕᒫᓂ ᒥᑦᑎᒪᑕᓕᐅᑉ ᐃᒪᖓᓂ. ᓄᓇᕗᑦ ᒐᕙᒪᒃᑯᑦ ᐃᖃᓗᓕᕆᔨᖏᑦ 
ᐊᒻᒪᓗ ᓇᑦᑎᕋᓱᐊᕐᓂᕐᒧᑦ ᐱᓕᕆᔨᖏᑦ ᐃᑲᔪᓚᐅᖅᑐᑦ ᖃᓕᕋᓕᒐᓱᐊᖅᑎᓂᒃ ᑲᑎᖅᓱᐃᓂᖏᑎᒍᑦ 
ᖃᐅᔨᓴᕈᑎᔅᓴᓂᒃ ᐊᒻᒪᓗ ᖃᓕᕋᓕᒃᑕᐅᔪᓂᒃ ᑎᑎᖅᑐᐃᓪᓗᑎᒃ.  

 ᖃᓕᕋᓕᒐᓱᐊᕐᓂᖅ ᐊᑐᖅᑐᖅ ᐃᒪᖓᓂᒃ 0A 100t ᖃᓂᒋᔭᖓᓂ ᓄᓇᓖᑦ ᖃᓕᕋᓱᒐᓱᓐᓂᕐᒧᑦ ᑰᑕᒥᒃ 
ᐋᖅᑭᒃᑕᐅᓯᒪᔪᖅ ᐃᖃᓗᒐᓱᑉᐸᓪᓕᐊᓂᕐᒧᑦ ᐱᑦᔪᑕᐅᔪᓂᒃ ᐃᓗᐊᓂ ᓄᓇᕗᑦᒥ ᓄᓇᑖᕈᑎᐅᑉ ᐃᓗᐊᓂ 
ᑖᒃᑯᐊ ᕿᑭᖅᑖᓗᒃ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᑐᓂᓯᓯᒪᔪᑦ 50t ᑖᒃᑯᓄᖓ ᕿᑭᖅᑖᓗᒻᒥ 
ᐃᖃᓗᓕᕆᔨᒃᑯᑦ ᑎᒥᖓᓄᑦ, ᐊᒻᒪᓗ ᑖᒃᑯᐊ ᕿᑭᖅᑖᓗᒻᒥ ᐃᖃᓗᓕᕆᓂᕐᒧᑦ ᑎᒥᐅᔪᑦ ᑐᓂᓯᓯᒪᓪᓗᑎᒃ 
ᐃᓚᖓᓂᒃ ᑖᒃᓱᒧᖓ 50t ᐃᖃᓗᒐᓲᑕᐅᓂᐊᖅᑐᒥᒃ.  

 
3) ᐃᒫᕕᒻᒥ ᖃᓕᕋᓕᒐᓱᐊᕐᓂᖅ:  

 ᕿᑭᖅᑖᓗᒻᒥ ᐃᖃᓗᓕᕆᓂᕐᒧᑦ ᑎᒥᖓᑦ ᐃᖃᓗᒐᓱᓚᐅᖅᑐᑦ ᐃᒪᖓᓂ 0B ᖃᓕᕋᓕᓐᓂᒃ ᑰᑕᒥᓂᒃ 
ᐊᑐᖅᑐᑎᒃ ᔮᓄᐊᓕ 2017-ᖑᑎᓪᓗᒍ; ᐊᓯᐊᒍᓪᓕ ᑖᒃᓱᒪ, ᑕᐃᑲᓐᖓᓂᒃ ᒪᐃ 5 ᐃᖃᓗᒐᓱᓐᓂᖅ 
ᐱᒋᐊᓚᐅᖏᑦᑐᖅ ᑕᒫᓂ ᐃᒪᖓᓂ 0B.  

 ᐃᒪᕐᒥᐅᑕᓕᕆᔨᒃᑯᑦ ᐅᖃᓪᓚᖃᑎᖃᖃᑦᑕᑎᓪᓗᒋᑦ ᑐᓴᓚᐅᖅᑐᑦ ᐃᑲᔪᖅᑐᐃᔪᓂᒃ ᓅᑕᐅᕙᓪᓕᐊᓂᖓᓄᑦ 
ᐊᐅᓚᑦᑎᓂᖅ ᐃᒪᖓᓄᑦ 0B 900t ᐃᓕᓯᒪᔪᑦ ᐃᖃᓗᒐᓲᑎᑦ ᑰᑕᖓ ᐊᑕᐅᓯᕐᒧᑦ ᐊᐅᓛᖅᑕᐅᔪᓐᓇᕐᓗᓂ 
ᑰᑕᐃᑦ; ᑭᓯᐊᓂᓕ, ᑭᒃᑯᑐᐃᓐᓇᕐᓄᑦ ᑐᓂᔭᐅᔪᓐᓇᖅᑐᑦ ᑰᑕᖏᑦ; ᑭᓯᐊᓂᓕ, ᐊᑦᔨᒋᖏᑦᑐᓂᒃ ᑕᒪᓐᓇ 
ᐃᓱᒪᒋᔭᐅᖃᑦᑕᖅᐳᖅ ᑕᐅᖅᓰᖃᑎᒌᖃᑦᑕᕐᓂᖅ (ᐃᓱᒪᒋᓪᓗᒍ ᐃᖃᓗᒐᓱᒃᕖᑦ ᐃᖃᓗᒐᓱᒃᕕᐅᖃᑦᑕᖅᓯᒪᔪᑦ 
ᐊᒻᒪᓗ ᐃᖃᓗᒐᓱᒃᕕᐅᕙᓪᓕᐊᔪᑦ).  

  ᐃᒪᕐᒥᐅᑕᓕᕆᔨᒃᑯᑦ ᒥᓂᔅᑕᖓ ᑐᑭᑖᖅᓯᒪᔪᖅ ᑖᓐᓇ ᒫᓐᓇᐅᔪᖅ ᐋᖅᑭᒃᓯᒪᓂᕆᔭᖓ ᑖᒃᓱᒧᖓ 
ᐊᕕᑦᑐᖅᓯᒪᓂᖓᓂ 0B 900t ᐃᖅᑲᖓᓃᑦᑐᓂᒃ ᐃᖃᓗᒐᓲᑎᖃᖃᑦᑕᕐᓂᖅ ᑰᑕᖓ ᐊᓯᔾᔨᖁᓇᓂᐅᒃ. 
ᐃᖃᓗᒐᓱᐊᕐᓂᖅ ᒪᑐᐃᕐᓂᐊᖅᑐᖅ ᓯᕗᓪᓕᖅᐹᖓᓂ ᐱᓇᓱᐊᕈᓯᐊᓂ ᔫᓐ.  
 

 
ᐅᑭᐅᖅᑕᖅᑐᒥ ᑭᖑᑉᐸᐃᑦ: 

 ᐱᒋᐊᖅᑐᒍ ᒪᐃ 5, ᑭᖑᑦᑕᕐᓂᖅ ᐱᒋᐊᓚᐅᖏᑦᑐᖅ ᑕᒫᓂ ᑭᖑᒐᓱᐊᖅᕕᐅᕙᑦᑐᒥ ᖃᓂᒋᔭᖓᓂ 
ᓄᓇᕗᑦ: ᑭᖑᒃᑕᖅᕕᐅᖃᑦᑕᖅᑐ 1 ᐊᒻᒪᓗ ᑲᒪᒋᔭᐅᔪᑦ ᓄᓇᕗᑦ ᑲᓇᓐᓇᖓᓂ ᐊᒻᒪᓗ ᐱᖓᓐᓇᖓᓂ 
ᐊᒻᒪᓗ ᕿᑭᖅᑖᓘᑉ ᐊᑯᑭᑦᑑᓪᓗ ᐊᑯᓐᓂᖓᑕ ᑲᓇᓐᓇᖓ ᐊᒻᒪᓗ ᐱᖓᓐᓇᖓ.  

 
 
ᐋᖅᑭᓱᖅᑕᐅᓯᒪᔪᑦ: ᕿᑎᐊᓄᑦ ᐊᒻᒪᓗ ᐅᑭᐅᖅᑕᖅᑐᒥ ᓄᓇᓖᑦ - ᐃᒪᕐᒥᐅᑕᓕᕆᔨᒃᑯᑦ  
 
ᐅᓪᓗᖓ: ᒪᐃ 5, 2017 


